
KL Composite Index

 CI : 1276.12  7.35

 2B : 107.61 0.36

 FBM100 : 8357.54 59.73

 FBM30 : 8086.26 70.17

 FBM70 : 9233.70 26.01

 FBM-SCAP : 9826.52 77.90

 FBM-EMAS : 8527.28 44.59

 FBM-
FLEDGLING : 9077.59 143.23

Anda Tanya Doktor Jawab:
Penghidap bicornuate uterus

Fasfik mahu buka 200 pusat servis automotif
Oleh Nor Liza Ahmad

Syarikat rancang perluas perniagaan ke luar negara

FASFIK (M) Sdn Bhd, penyedia perkhidmatan servis automotif,
merancang membuka 200 pusat servis di seluruh negara menjelang
akhir tahun depan dengan 100 daripadanya akan dibuka tahun ini.

Syarikat itu yang majoriti kepentingannya dimiliki Pengerusi AirAsia Bhd,
Datuk Pahamin Rajab, mensasarkan untuk muncul sebagai penyedia
rangkaian perkhidmatan servis automotif terbesar di Malaysia dan
meluaskan perniagaannya ke luar negara.

Ketua Eksekutifnya, Armin Baniaz Pahamin, berkata syarikat sudah
mengenal pasti 100 kawasan kediaman yang strategik untuk
menempatkan cawangannya bagi memberi keselesaan dan kemudahan
pelanggan.

Katanya, syarikat merancang membuka cawangan di setiap kawasan
kediaman yang mempunyai jumlah kereta melebihi 1,000 unit pada jarak
setiap 10 kilometer.

“Penukaran tayar dan minyak pelincir adalah satu kemestian yang mana
setiap kereta perlu diservis setiap tiga bulan bergantung kepada
pengguna. 

“Bagi memberi keselesaan dan faedah kepada pemilik kereta, kami akan
membuka cawangan yang terletak berhampiran kediaman mereka,”
katanya dalam kenyataan di Kuala Lumpur, semalam.

Beliau berkata, dengan menggunakan teknologi terkini, Fasfik
menawarkan perkhidmatan tayar termasuk imbangan dan jajaran tayar
serta perkhidmatan lain seperti penukaran minyak hitam, pelapik brek,
bateri dan aksessori lain.

“Pelanggan boleh mengetahui berapa lama masa yang diambil bagi
servis kereta mereka, masa menunggu dan jangkaan masa untuk siap
menerusi televisyen plasma yang disediakan di setiap cawangan.

“Mereka juga akan diberikan sebut harga sebelum servis dimulakan,”
katanya sambil menambah perkhidmatan servis berkenaan dikendalikan
juruteknik mahir bagi meminimumkan tempoh menunggu.

Armin berkata, syarikat memeterai kontrak lima tahun dengan BitBox
Network Sdn Bhd bagi membangunkan perisian masa sebenar untuk
keseluruhan rangkaian Fasfik menerusi aplikasi berasaskan web,
membabitkan pelaburan RM5 juta.

Katanya, aplikasi yang digunakan adalah unik kerana ia akan
merekodkan masa yang diambil bagi semua kerja yang dikendalikan
juruteknik. 

“Mana-mana juruteknik yang membuat kerja di bawah standard masa
yang ditetapkan akan dihantar untuk latihan semula.

“Sebelum dilantik, mereka perlu menghadiri latihan enam bulan dan
akan dinilai sebelum disahkan jawatan,” katanya.

Armin berkata, dengan sistem masa sebenar itu, pelanggan boleh
membuat tempahan bagi temu janji servis menerusi perkhidmatan dalam
talian.

Katanya, perkhidmatan seumpama itu sejajar dengan matlamat Fasfik
untuk menggalakkan pemilik kereta merancang servis kereta mereka
lebih awal bagi keselamatan di jalan raya dan mendapatkan harga lebih
baik.

Beliau berkata, menerusi sistem yang disediakan, pelanggan boleh
membuat pembayaran dan memilik cawangan yang mereka ingin tanpa
perlu menunggu.

“Pelanggan juga boleh memeriksa rekod servis kereta mereka bagi
memastikan ia dilakukan selalu dan lebih penting mereka tidak
berbelanja melebihi keperluan,” katanya.

